
Gadis Belgium pusing dunia untuk
cipta rekod baharu

Rutherford bersama kedua ibu bapanya sebelum berlepas dari Belgium. FOTO FlyZolo

Brussels: Gadis berusia 19 tahun di Belgium bakal mencipta rekod
dunia menjadi juruterbang wanita termuda mengelilingi dunia.

Remaja itu, Zara Rutherford berlepas dari Kortrijk pada Rabu lalu
dalam cubaannya melakukan penerbangan solo sejauh 32,000 batu.

Katanya, dia menggunakan pesawat paling ringan di dunia, Shark Aero
merentasi 52 negara dalam tempoh 12 minggu.

"Saya ingin mengurangkan jurang jantina dalam bidang penerbangan
serta Sains, Matematik, Kejuruteraan dan Teknologi (STEM).

by IGN Download now!

'Tolong saya, apa nak jadi ni...'  -
Sherie Merlis [METROTV]

"Tujuan saya mahu memberi inspirasi kepada wanita muda untuk
mengejar impian dan apa yang mereka minati," katanya dalam
hantaran di laman sesawangnya, FlyZolo seperti dipetik The National.

Rabu lalu, Rutherford memulakan penerbangan dari United Kingdom
ke Aberdeen dan dijangka tiba di Dubai pada 23 Oktober sebelum
kembali ke Belgium pada 4 November depan.

Pada masa ini, wanita termuda memegang rekod penerbangan solo di
seluruh dunia ialah Shaesta Waiz yang berusia 30 tahun ketika
melakukan penerbangannya.

Sementara itu, rekod dunia juruterbang muda lelaki pula disandang
oleh Travis Ludlow pada usia 18 tahun.

Disiarkan pada: Ogos 23, 2021 @ 6:45am

